
Nuusbrief van Bougainvilla Aftreeoord / Newsletter of Bougainvilla Retirement Village  Nr. 63.  AUG. ‘22 – SEPT.’22 

 

UIT DIE VOORSITTER SE PEN 

Die AJV is verby en dieselfde direksie is herkies. Dis ’n teken van vertroue in die direksie  
waarvoor ons dankbaar is.  
 
Om nou as voorsitter te kan dien is ’n groot voorreg wat ook gepaard gaan met groot  
verantwoordelikheid. Ek besef my afhanklikheid van die Here se seën in hierdie taak. 
 
Vir die sukses van ons oord is dit  belangrik dat daar gedurig na vernuwing, verjonging en  
na nuwe en vars idees gestreef sal word.  Ook die direksie sal vernuwing en verjonging  
moet ondergaan. Ons moet boonop met tegnologie tred hou. 
 
Ons as direksie wil graag ons oord dien. Ons is ook eienaars/inwoners en leef onder  
dieselfde reëls as ons almal. Ons maak foute en ons weet ook dat ons per definisie nie  
noodwendig altyd beter weet as ander inwoners nie.  Maar ons is gekies en sal die beste in ons vermoë lewer.  
 
Wat Epicetus (55 – 135nc)  gesê het mag nooit op ons van toepassing wees nie, naamlik: “Dit is onmoontlik vir ’n man 
om iets te leer wat hy dink hy reeds weet”. Soms dink ons ouer mense  dat ons “alles” reeds weet.  Baie jare se ervaring 
van die lewe het ons mos slim gemaak. Ons almal en ook die direksie kan en mag beslis nie in daardie slaggat val nie. 
 
Die jaar wat voorlê gaan ’n jaar met groot politieke woelinge wees. Die inflasiekoers is ook besig om te styg. Ons inwoners 
en ook ons oord gaan dit voel. Baie mense kry swaar en dit gaan nie beter word nie. Eskom se probleme veroorsaak ook 
baie frustrasie en kostes. Boonop is die vertragings met die goedkeuring van ons bouplanne en sonpanele deur Tshwane 
munisipaliteit ’n groot bron van frustrasie. 
 
Ons kan en mag nogtans nie negatief raak nie. Dit is ’n baie klein persentasie van ons bevolking wat die voorreg het om 
te kan aftree in ’n oord soos Bougainvilla. Maar selfs daardie voorreg mag nie ons geluk en dankbaarheid bepaal nie. 
 
Geluk kom van BO en van binne. Geluk, blydskap en dankbaarheid is ’n keuse. Ons aftree-oord kan verdere hoogtes bereik 
met ’n positiewe gesindheid en samewerking van al ons inwoners. 
 
Daar is baie planne vir die jaar wat voorlê, maar by ’n later geleentheid meer daaroor. 
 
Ons sien met vertroue uit na die jaar wat voorlê. 
 
Dis dan ook met dankbaarheid en vertroue op God dat ons die toekoms gaan pak met ’n positiewe benadering. 
 
Groete  
Jan Buter 
 

 

 

 

 

 

Die menings en kommentaar wat in hierdie blad verskyn is nie noodwendig diè van die redaksie, direksie of bestuursagent van Bougainvilla 

Aftree-oord nie. Die redaksie behou die reg voor om bydraes te korrigeer of te verkort. Nie alle berigte of foto’s wat ontvang word sal 

noodwendig geplaas word nie. Sommige mag oorstaan na ‘n volgende uitgawe. Indien die redaksie van mening is dat ‘n bydrae onvanpas is 

sal die berig nie geplaas word nie en die outeur sal sodanig in kennis gestel word. Geen produkte wat in INFORMANT geadverteer word, 

word onderskryf nie. Berigte en artikels kan gestuur word na Didi of Dana by ontvangs. 

Ons gaan eers vir ’n paar dae na Hermanus, danksy ons seun se vrygewigheid. Ons bly in ’n hotel langs die see met die 

lekkerste ontbyt in die oggend. (Ons is nie hieraan gewoond nie. In die verlede het ons maar altyd by selfsorg plekke 

tuisgegaan.) Dis lekker en mooi in Hermanus by die see. Daar is ’n vlooimark naby die hotel wat teer op toeriste en die 

mense koop. Tina was nie ’n uitsondering nie. Sal ons ooit weer die kans kry? 

Ons ry na Kaap Agulhas. Ek was al daar en wou graag vir Tina die suidelikste punt van Afrika wys maar ons kon nie. Die 

paadjie oor die rotse van die parkering af was vir ons te vêr om te stap. Ons sal maar na prentjies op Google moet kyk. 

Ons kon darem die ligtoring sien. Weens konstruksiewerk kon ons nie 

naby genoeg stop om na die museum te gaan nie. 

 

 

 

(Vervolg op bl. 2) 

 Terug Strand toe. Ons gaan ’n week in die Strand Pavilion tuis. Ons was al  

 

 

In Hermanus by Gearingspoint 

kan kunsteraars hulle werke 

uitstal. 

Die ligtoring by Kaap Agulhas. Dit was 

in 1894 in gebruik geneem en die 

lampolie was die vet van skaapsterte. 

 

 

 

 

KOM ONS MAAK MUSIEK  
 
Ons probeer om ‘n orkes, wat ligte musiek speel, op die been te bring. 
 
Ons het reeds ‘n klavierspeler, orrelspeler en trekklavierspeler  gevind, 
maar sou graag die instrumente wil uitbrei. Nog kitare sal welkom wees, 
dalk ‘n banjo, en ek glo hier is erens ‘n konsertinaspeler in die Oord. 
Enige ander instrument sal ook welkom wees. 
 
Kom ons stof daardie spinnerakke van die instrumente en van die brein af 
en ontspan deur lekker musiek te maak.  
 
Kontak Johan by 3203 of e-pos: johancoe@lantic.net 

My Verouderingslewensplan 

 Deel 4: Sluit Verbintenisse 

In die Februarie-Uitgawe van die Informant was daar ‘n “Inleidende Oorsig” gegee ten opsigte van ‘n aanbevole 
verouderingslewensplan, waartydens kortliks melding gemaak was van die 4 groepe waaronder die 15 dimensies wat 
tydens ‘n suksesvolle verouderingslewensplan aandag moet ontvang, gegroepeer was. In die April-Uitgawe was die  
4 dimensies (1 tot 4) gegroepeer onder “Toekomsingesteldheid”, bespreek. In die Junie-Uitgawe het die 3 dimensies 
(5 – 7) gegroepeer onder “Voorraadopname”, die nodige aandag ontvang. 
 
In die skematiese voorstelling van die lewensplan hieronder, word die 15 dimensies onder die 4 groeperinge gelys. Slegs 
dimensies 8 tot 11, gegroepeer onder “Sluit Verbintenisse”, word in hierdie artikel bespreek. 
 
In hierdie bespreking word ‘n beskrywing (definisie) gegee van die betrokke 4 dimensies (8 tot 11), waarna daar melding 
gemaak word van drie moontlike vlakke wat ten opsigte van ‘n persoon kan geld. Daar word aanbeveel dat u sorgvuldig 
deur die drie vlakke, onder elk van die betrokke dimensies, sal lees en daarna ‘n keuse maak na aanleidng van die vlak 
wat u situasie die beste beskryf. Vlak A dui daarop dat die betrokke dimensie ten opsigte van u lewensplan in plek is, 
terwyl Vlakke B en C daarop dui dat daar nog werk aan u kant ten opsigte van die betrokke dimensie is. 
 
Die gedeelte omsirkel deur ‘n stippellyn, word hieronder bespreek: 
            

 
Verhouding met eggenoot 
 
Jou vermoë om 'n wedersyds bevredigende verhouding tydens aftrede te handhaaf. 
 
Maak ‘n keuse ten opsigte van die vlak hieronder wat u situasie die beste beskryf: 

Vlak A: 'n Sterk eggenoot/vennoot verhouding – ‘n verhouding wat wedersydse ondersteuning en respek toon vir 
              mekaar se behoeftes en waardes. Onthou egter dat selfs die mees ondersteunende en positiewe 
              verhoudings soms aanpassings en “herbalansering” vereis. 
Vlak B: 'n Sekere vlak van ontevredenheid met die verhouding – 'n gevoel dat dit regtig beter kan wees as wat dit  
              tans is. 
Vlak C: 'n Diep vlak van kommer oor die sterkte van jou huweliksmaat/vennoot verhouding. Die wedersydse 
              ondersteuning en respek toon vir mekaar se behoeftes en waardes. 
 

Verhouding met ander 
 
Jou vermoë om 'n ondersteuningstelsel te skep wat noodsaaklik is vir lewensbevrediging, en wat van kritieke belang is 
om die oorgang na die volgende lewensfase, (insluitende die volgende fase van die verouderingsproses na aftrede), te 
maak. 
 
Maak ‘n keuse ten opsigte van die vlak hieronder wat u situasie die beste beskryf: 
 
Vlak A: Jy het die vaardighede en insigte om verhoudings oor 'n spektrum van werkskollegas (of oud werkskollegas) 
              vriende, kennisse en familie te ontwikkel en in stand te hou. 
Vlak B: 'n Mate van tevredenheid met jou vermoë om verhoudings te bou en in stand te hou, maar daar is ruimte om 
               hierdie vermoë te verbeter ten einde betekenisvolle verhoudings te kan bly handhaaf.  
Vlak C: Diepe besorgdheid oor jou vermoë om verhoudings met ander te bou en in stand te hou en/of om te kan 
              fokus op hul gevoelens, emosionele behoeftes en bekommernisse. 
 

Verbintenis tot die samelewing 
 
Die mate waarin jou fokus verder uitgebrei word as jouself en jou gesin ten einde ook die gemeenskap in die algemeen 
te kan bereik – en hoe jy jou rykdom aan leer- en lewenservaring kan gebruik om ander te help en om 'n beter wêreld 
te bou. 
 
Maak ‘n keuse ten opsigte van die vlak hieronder wat u situasie die beste beskryf: 
 
Vlak A: Jou verbintenis tot die samelewing is vir jou belangrik – jy vind deelname aan aktiwiteite wat ander 
              bevoordeel, belangrik en bevredigend. 
Vlak B: Daar bestaan soms ambivalensie oor die besteding van jou tyd en hulpbronne in diens aan ander. 
Vlak C: Daar is 'n beduidende gaping tussen waar jy is en waar jy voel jy moet wees in terme van jou tyd en 
              hulpbronne in diens aan ander. 
 

Geestelike verbondenheid 
 
Die mate waarin jy 'n geloofstelsel of 'n gevoel van verbondenheid tot God of met die heelal het wat doel en betekenis 
aan jou lewe gee. Hierdie dimensie verwys nie noodwendig na betrokkenheid by 'n georganiseerde godsdiens of 
kerkgenootskap nie. 
 
Maak ‘n keuse ten opsigte van die vlak hieronder wat u situasie die beste beskryf: 
 
Vlak A: 'n Hoë vlak van gemak met jou spiritualiteit (geestelike verbondenheid). 
Vlak B: 'n Mate van ongemak of ambivalensie oor jou vlak van geestelike verbondenheid. 
Vlak C: Daar is 'n beduidende gaping tussen waar jy is en waar jy voel jy moet wees in terme van geestelike 
             verbondenheid. 
 
 
Artikel voorberei deur: Attie Olivier (Geregistreerde Maatskaplike Werker)  

Soek die oord by : https://www.bougainvilla-aftreeoord.co.za/ 

 

Tans het ons: 

844 mense wat ons volg – is u een van daai mense?? 

1,411 mense het ingeteken, dat hul ons al besoek het. 

 

 
 

Visit the village web page at: 

 https://www.bougainvilla-aftreeoord.co.za/ 

May and June statistics on our web page: 

       May 2022  June 2022 

Calls directly from web page   77   54 

People asked for direction    458   362 

Website visits from profile    170   143 

Profile Views      2 329   2 115 

Searches for Village     1 053   912 

 

 

https://www.bougainvilla-aftreeoord.co.za/
https://www.bougainvilla-aftreeoord.co.za/

Wit      Olifant 
 
Wat staan in u eenheid rond wat u wil verkoop? 
Inwoners kan dit GRATIS in die Informant adverteer. 

- Neem ŉ duidelike foto 
- Besluit op verkoopprys 
- Epos dit na dana@csimanagement.co.za of didi@csimanagement.co.za 
- Advertensies sal soos voorbeelde hieronder geplaas word: 

 

 
T.V. te koop 
R50 000 
Kontak eenheid 9999 

 
3 Plantjies te koop 
R3000 vir almal  
Kontak eenheid 9898 

 

 

mailto:dana@csimanagement.co.za
mailto:didi@csimanagement.co.za

BAIE WELKOM AAN DIE VOLGENDE PERSONE WAT VANAF 09 MEI BY 
BOUGAINVILLA INGETREK HET 

(INDIEN U NA 09/05/2022 INGETREK HET EN U NAAM VERSKYN NIE HIER NIE, KONTAK ONTVANGS) 

EENHEID NOEMNAAM VAN  EENHEID NOEMNAAM VAN 
30 VALERIE CRONJÉ 1120 MARIE REDELINGHUYS 

78 TEWIE & HEILA WILDEN 1121 CHRISTINA JV RENSBURG 

111 JOHAN & RENEÉ JV RENSBURG 1122 TINA  DU PLOOY 

127 FANIE & MARINDA V JAARSVELD 1206 MARTIE PRINSLOO 

136 STERNA CRONJÉ 2301 FINI SLABBERT 

227 LOUISE HARTZER 3202 SUZETTE KRETZMANN 

231 PETRO ZAGT 4002 PETRO LA GRANGE 

263 ANNATJIE FOURIE 4108 CARINA DU PLESSIS 

263 DINO STIP 4111 KOBIE MEIING 

276 POP MINNAAR 4202 JEANETTE VAN DEN BERG 

288 BILL & SHARON DERMAN 5010 INA WILKEN 

1113 MAGDA HORN 5112 CHRISTIE KILIAN 

1118 BETTIE SWART 5112 DAWN  STEWART 

Sr Andrea se hoekie . . . . .  
 

HELP deur nie SELF te help nie! 
Wat beteken dit : Ons het almal die behoefte om ons medemens te help in geval van  
nood, maar ons beskik nie oor die nodige mediese kennis nie, selfs al was jy in die  
mediese professie. Dit is ‘n groot risiko en jy kan wetlik aanspreeklik gehou word as  
die persoon se toestand vererger as gevolg van jou bystand.  
 
Dis baie belangrik dat jy nie medikasie toedien of help met verpakking daarvan nie. Die sorgeenheid beskik oor 
ondersteuningsdienste vir medikasie. 
 
Moet ook nie iemand wat geval het, probeer optel of selfs help nie aangesien die persoon dalk net verdere beserings 
(moontlik inwendig) kan opdoen. Kontak die Sorgsentrum deur middel van die paniekknoppie of deur 1130 of 060 326 
2659 te bel en hulp te ontbied. 
  
As iemand buite die Oord mediese bystand nodig het, moet asb nie die persoon na die oord toe bring nie, maar gaan 
direk na die naaste Dokter of hospitaal.  
 
Maak seker die noodknoppie se batterye word gereeld vervang en toets die knoppie gereeld. Rapporteer 
noodknoppies wat nie werk nie by ontvangs. 
 
Sou jy enige iets vreemds opmerk, rapporteer dit onmiddellik aan Sekuriteit of Sorgsentrum.  
 
Groete tot volgende keer 

Sr Andrea  

(1127) 

